
ಶ್ರೀಹರಿಂ ಚ ವಸಿಷ್ಠಂ ಚಾಽಗಸ್ತಿಂ ಚ ಪೂಜಯೇತ್ತು ಯಃ .
ಆಸಪ್ತರಾತ್ರಂ ವಾಪಿ ಚ ಸಪ್ತದಶಸಮಾಶ್ಚ ವಾ ..೫೧..

ಪೂಜಯೇದರ್ಘಮಪ್ಯತ್ರ ದದ್ಯಾತ್ತಸ್ಯ ಕ್ರಮಾತ್ ಖಲು .

ಭೂರ್ಲೋಕೇ ಚ ಭುವರ್ಲೋಕೇ ಸ್ವರ್ಗೇ ಮಹಸಿ ವೈ ಜನೇ ..೫೨..

ತಪೋಲೋಕೇ ಸತ್ಯಲೋಕೇ ವಾಸೋ ಭವೇಚ್ಚಿರಂ ಖಲು .

ಕಲ್ಪಂ ಕಲ್ಪಂ ಪ್ರಭುಕ್ತ್ವಾ ಸ ಭೋಗಾನ್ಯಾಯಾತ್ತತೋಽಕ್ಷರಂ ..೫೩..

ಸಪ್ತಾಽರ್ಘ್ಯಕರ್ತಾ ಪ್ರಾಪ್ನುಯಾತ್ ಸಪ್ತಲೋಕಾನ್ ಸಮೃದ್ಧಿಕಾನ್ .

“ನಮೋ ಲಕ್ಷ್ಮ್ಯೈ ಮಹಾಲಕ್ಷ್ಮ್ಯೈ ವಿಷ್ಣುಪತ್ನ್ಯೈ ನಮೋ ನಮಃ ..೫೪..

ಅರ್ಘ್ಯಂ ಗೃಹಾಣ ಸರ್ವೇಶಿ ದೇಹಿ ಸೌಖ್ಯಾನಿ ಸರ್ವಶಃ” .
“ನಮೋ ನಾರಾಯಣಾಯ ಶ್ರೀಪತಯೇ ಹರಯೇ ನಮಃ ..೫೫..

ಅರ್ಘ್ಯಂ ಗೃಹಾಣ ಭಗವನ್ ದೇಹಿ ಸೌಖ್ಯಾನಿ ಸರ್ವಶಃ” .
“ಕಾಶಪುಷ್ಪಪ್ರತೀಕಾಶಾವಗ್ನಿಮಾರುತಸಂಭವೌ ..೫೬..

ಮಿತ್ರಾವರುಣಯೋಃ ಪುತ್ರೌ ಕುಂಭಯೋನೀ ನಮೋಽಸ್ತು ವಾಂ” .
ಏವಮರ್ಘ್ಯಂ ಚ ಪೂಜಾಂ ಚ ಪುಷ್ಪಾಂಜಲಿಂ ಸಮರ್ಪಯೇತ್ ..೫೭..

ತಸ್ಯ ಲೋಕಾಃ ಶಾಶ್ವತಾಸ್ತೇ ಲಕ್ಷ್ಮಿ ಭವಂತು ಸರ್ವದಾ .

ಯಾವದಾಯುಶ್ಚ ಯಃ ಕುರ್ಯಾತ್ತಸ್ಯ ವಾಸೋಽಕ್ಷರೇ ಭವೇತ್ ..೫೮..

ಇತ್ಯರ್ಥಿತಾ ವಶಿಷ್ಠೇನ ಕುಂಭಲಕ್ಷ್ಮೀಃ ಪ್ರಸೂಸ್ತದಾ .

ತಥಾಸ್ತ್ವಿತಿ ಪ್ರಾಹ ತಾಭ್ಯಾಂ ಶೀಘ್ರಂ ಲೀನಾಽಭವತ್ ಪ್ರಸೂಃ ..೫೯..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ದ್ವಾಪರಯುಗಸಂತಾನಾತ್ಮಕಸ್ಯ
ತೃತೀಯಖಂಡೇ
೧೩೬-ಅಧ್ಯಾಯಾಂತರ್ಗತಂ ಲಕ್ಷ್ಮೀಸೌಭಾಗ್ಯವ್ರತವಿಧಿನಿರೂಪಣಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೩.ಅಧ್ಯಾಯ ೧೩೬/೫೧-೫೯..

